
Sitakritam Ramanathastotram

ಸೀತಾಕೃತಂ ರಾಮನಾಥಸ್ತೋತ್ರಂ

ಸೀತೋವಾಚ .

ಪರಮಕಾರಣ ಶಂಕರ ಧೂರ್ಜಟೇ ಗಿರಿಸುತಾಸ್ತನಕುಂಕುಮಶೋಭಿತ .

ಮಮಪತೌ ಪರಿದೇಹಿಮತಿಂ ಸದಾ ನ ವಿಷಮಾಂ ಪರಪೂರುಷಗೋಚರಾಂ .. 21..

ಗಂಗಾಧರ ವಿರೂಪಾಕ್ಷ ನೀಲಲೋಹಿತ ಶಂಕರ .

ರಾಮನಾಥ ನಮಸ್ತುಭ್ಯಂ ರಕ್ಷ ಮಾ ಕರುಣಾಕರ .. 22..

ನಮಸ್ತೇ ದೇವದೇವೇಶ ನಮಸ್ತೇ ಕರುಣಾಲಯ .

ನಮಸ್ತೇ ಭವಭೀತಾನಾಂ ಭವಭೀತಿವಿಮರ್ದನ .. 23..

ನಾಥ ತ್ವದೀಯಚರಣಾಂಬುಜಚಿಂತನೇನ
ನಿರ್ದ್ಧೂಯ ಭಾಸ್ಕರಸುತಾದ್ಭಯಮಾಶು ಶಂಭೋ .

ನಿತ್ಯತ್ವಮಾಶು ಗತವಾನ್ಸ ಮೃಕಂಡುಪುತ್ರಃ
ಕಿಂ ವಾ ನ ಸಿಧ್ಯತಿ ತವಾಶ್ರಯಣಾತ್ಪರೇಶ .. 24..

ಪರೇಶ ಪರಮಾನಂದ ಶರಣಾಗತಪಾಲಕ .

ಪಾತಿವ್ರತ್ಯಂ ಮಮ ಸದಾ ದೇಹಿ ತುಭ್ಯಂ ನಮೋ ನಮಃ .. 25..
ಇತಿಶ್ರೀಸ್ಕಂದಪುರಾಣೇಬ್ರಹ್ಮಖಂಡೇ ಸೇತುಖಂಡೇಏಕೋನಪಂಚಾಶತ್ತಮಾಧ್ಯಾಯಾಂತರ್ಗತಂ
ಸೀತಾಕೃತಂ ರಾಮನಾಥಸ್ತೋತ್ರಂ ಸಮಾಪ್ತಂ .

ಸ್ಕಂದಪುರಾಣ .ಬ್ರಹ್ಮಖಂಡ .ಸೇತುಲ್ಖಂಡ .ಅಧ್ಯಾಯ 49/21-25..

